
UVODNIK

Cijenjeni privrednici i poslovni partneri, 

Nakon kratke pauze, novo izdanje E-Glasnika  
Privredne /gospodarske komore F BiH,  je pred vama.
Period iza nas je obilježen brojnim aktivnostima u Ko-
mori, te smo za vas pripremili najznačajnije informacije. 

Udruženje metalne i elektro industrije  je u proteklom pe-
riodu zabilježilo značajne aktivnosti, a ovdje vam dono-
simo najznačajnije informacije sa sjednice Odbora Udru-
ženja metalne i elektro industrije, sa posebnim ostvrom 
na najavljenu izradu Strategije razvoja metalne  i elektro 
industrije Federacije BiH 2015.-2025.

U ovom broju Glasnika donosimo i informacije o uspo-
stavljenoj poslovno tehničkoj saradnji sa značajnim insti-
tucijama i organima.
 Privredna/gospodarska komora FBiH je potpisala Me-
morandum o poslovnoj saradnji sa IUS-a, Internacional-
nim univerzitetom u Sarajevu, Memorandum o poslov-
noj saradnji sa Zadržnim savezom F BiH, Memorandum 
o poslovnoj saradnji sa Trgovačkeom komorom Izmira, 
Memorandum o poslovnoj saradnji sa Federalnim zavo-
dom za poljoprivredu Sarajevo i Federalnim agromedi-
teranskim zavodom Mostar, Memorandum o poslovnoj 
saradnji sa Notarskom komorom, i dr.
20. međunarodni sajam gospodarstva u Virovitici - Vi-
roexpo 2015. je i ove godine posjetiocima, kao i brojnim 
izlagačima, ponudio brojne novitete. Privredna/gospo-
darska komora F BiH je, već tradicionalno, na ovom saj-
mu  bila značajan sudionik i organizator  izlaganja pri-
vrednih društava iz F BiH.
U okviru sajamskih aktivnosti potpisan je Sporazum 
između Privredne/gospodarske komore FBiH  sa HGK 
Županijskom komorom Virovitica temeljem koga gospo-
darstvenici iz Federacije BiH, članice komore, 15 godina 
izlažu na zajedničkom štandu.

Umjesto stalne rubrike u kojoj predstavljamo članice Ko-
more  u ovom broju predstavljamo brend prozvod iz pro-
izvodnog asortimana kompanije Prevent Safety Goražde 
– Zaštitne rukavice.

Novosti iz  Evropske unije je tema koja u svakom izdanju 
našeg Glasnika donosi važne novine. U ovom broju pre-
zentiramo vam –zakonodavstvo EU – ‘’Zaštita na radu’’.

Na stranicama koje slijede dajemo i druge  interesantne 
sadržaje.

Hvala vam na ukazanom povjerenju i saradnji.

Susreti

Čelnici Gospodarske komore FBiH  
u Vladi Županije Posavske

ORAŠJE - Predsjednik Vlade Županije Posavske mr.sc. Marijan Oršolić primio je 
dana 14.01.2015. u sjedištu Vlade u Orašju čelnike Gospodarske komore FBiH: 
predsjednika Marka Šantića i dopredsjednika Mirsada Jašarspahića. Nakon sastan-
ka u Vladi gosti su posjetili nekoliko gospodarskih subjekata u tri posavske općine.

Počeli smo provoditi naš pro-
gram a jedan od prvih koraka 

je rad na terenu i povezivanje gos-
podarstva te izvršnih i parlamen-
tarnih struktura kako bi napravili 
bolji poslovni ambijent u cilju 
povezivanja svih subjekata uklju-
čenih u podsticaj gospodarskog 
pomaka na bh prostorima. Gospo-
darska komora je servis poslodav-
cu i privredniku, sa svim svojim 
potencijalima koji su mu na ras-
polaganju, a mi ćemo učiniti sve 
da ta suradnja profunkcionira na 
dobrobit gospodarstvu ove zemlje, 
istaknuo je Šantić.
Došli smo u samu bazu da od 
gospodarstvenika čujemo ideje, 
prijedloge, sugestije, ali i proble-

me, pa ćemo  shodno tome odre-
diti koji su najbolji koraci i šta je 
nužno napraviti da bi došlo do 
pomaka u gospodarstvu, kazao je 
Jašarspahić.   Predsjednik Župa-
nijske Gospodarske komore ŽP 
Zvonko Mišković zahvalio je što 
su novoizabrani čelnici Gospodar-
ske komore FBiH najprije posjetili 
prostor Županije Posavske te izra-
zio očekivanja u smislu njihove 
potpore, kako bi Županijska Gos-
podarska komora postala ustano-
va sa zaposlenicima koji će moći 
raditi projekte i programe za gos-
podarske subjekte u tri posavske 
općine.

Izvor: Vlada Županije posavske 14.01.2015 

Susreti

U posjeti BPK Goražde boravili  
predstavnici Privredne komore FBiH

Sastanku su pored premijera Emira Okovića i minista-
ra u Vladi BPK te privrednika, prisustvovali   pred-

sjednik i dopredsjednik Privredne komore FBiH Marko 
Šantić i Mirsad Jašarspahić.S obzirom da je u toku izra-
da planova i programa Vlade i Skupštine BPK Goražde, 
prema riječima predsjednika Privredne komore BPK Go-
ražde Dževada Terovića, stav ove komore je da privred-
nici trebaju dati svoje stavove i mišljenja o tome, šta je to 
prijeko potrebno da se u planovima nađe. Također, oni 
trebaju dati i svoje mišljenje o Strategiji razvoja kantona 
za naredni srednjoročni i dugoročni period. Kada je riječ 
o Privrednoj komori F BiH, ona bi trebala predstavljati 
sponu između privrednika Kantona, federalne Vlade i 
njenih institucija, te davati podršku kako bi se nastavio   
pozitivan trend razvoja u Goraždu.
„Mi smo danas iskoristili priliku da predstavnicima pri-
vrednih društava i organa upravljanja, te predstavnicima 

Privredne komore F BiH,  kažemo šta je to što usporava i 
šta bi moglo usporavati dalji privredni i ekonomski rast, 
ne samo našeg kantona već i Federacije i države BiH. Sa 
zadovoljstvom smo mogli konstatovati da je u prethod-
nom petogodišnjem periodu od 2009. do 2013.godine 
privreda našeg kantona imala kontinuirani rast u svim 
značajnijim ekonomskim pokazateljima. Kada je riječ o 
2015.godini, ono što je potrebno uraditi je fiskalno i pa-
rafiskalno rasterećenje privrede, što bi bilo od velikog 
značaja za nove investicione projekte, odnosno prošire-
nje materijalne osnove rada. To bi dovelo do povećanja 
broja zaposlenih na nivou Kantona pa i same F BiH. Ob-
zirom da su na ovom sastanku bili prisutni predstavnici 
federalne Privredne komore, mi smo s razlogom istakli i 
problem putne komunikacije koju je potrebno što prije 
graditi jer ona već uveliko dovodi u veoma nepovoljan 
položaj naša privredna društva. Mi ni na koji način nismo 

U organizaciji Privredne komore Bosansko-podrinjskog kantona Goražde, u sali 
Skupštine, je upriličen sastanak sa predstavnicima Privredne komore F BiH, Vlade 
BPK Goražde i privrednika ovog regiona, s ciljem upoznavanja privrednih kretanja 
na području ovog kantona te uvrštavanja prijedloga mjera za njen daljnji napredak i 
razvoj u planove i programe kantonalne i federalne Vlade za 2015. godinu.

osjetili bilo kakav benefit ili povoljnosti značajnog inve-
sticionog ulaganja u putnu infrastrukturu koridora V c, 
iako se taj put uglavnom radi iz međunarodnih kreditnih 
sredstava, ali ćemo kao kanton sigurno imati smanjenje 
osnovice koeficijenta o  pripadnosti  javnih prihoda, jer 
će se morati platiti međunarodne obaveze. Samim tim i 
budžet Kantona će biti značajno smanjen, što će nemi-
novno utjecati na obim i zadovoljenje ustavnih nadležno-
sti na kantonalnom nivou. Pored četiri elementa koja su 
osnova  prilikom izračunavanja koeficijenta o pripadno-
sti javnih prihoda, mi tražimo da se u tu formulu uključi i 
peti, odnosno, izvozni rezultat. Ne mogu oni kantoni koji 
ostvaruju jedva oko 30 posto izvoza uzimati najviše sred-
stava - riječi su Dževada Terovića.
Kako je nakon sastanka istaknuo predsjednik Privredne 
komore F BiH Marko Šantić, podaci koje je predstavila 
Privredna komora BPK Goražde su ohrabrujući . Goraž-
de ide naprijed po pitanju društvenog bruto proizvoda i 
dohotka, pitanju zapošljavanja, a ono što Privredna ko-

mora F BiH može dodatno 
pomoći, je bolja saradnja 
koja će prije svega biti usmje-
rena ka izvršnoj i zakonodav-
noj vlasti .
„Goraždu je svakako potreb-
na jedna bolja putna komu-
nikacija.  Zasigurno to je jed-
na brza cesta i to će od strane 
Privredne komore F BiH biti 
sugerirano Vladi F BiH. Bu-
dući premijer Vlade F BiH 
dolazi iz realnog sektora i mi-
slim da će on imati razumije-
vanja za ovu sredinu“-kazao 
je predsjednik Privredne ko-
more F BiH Marko Šantić.
Jedan od prioriteta Vla-

de BPK Goražde će u narednom periodu biti nastavak 
privrednog rasta i razvoja na području ovoga kantona.
„Privrednici su u saradnji sa Privrednom komorom BPK 
sačinili program mjera za koje žele da se nađu u progra-
mima kako Vlade, tako i Skupštine. Razmatrajući taj 
program mjera sasvim sigurno je utvrđeno da su neke od 
njih iz nadležnosti Kantona, dok druge spadaju u  okvir 
nadležnosti F BiH. Mislim da kroz zajednički nastup svih 
nivoa vlasti najvećem dijelu tih zahtjeva se može udovo-
ljiti. Ono što bude spadalo u kompetencije i mogućnosti 
Vlade kantona, mi ćemo sasvim sigurno uraditi. Prevas-
hodno mislim da su to neke projekcije strateškog nivoa. 
To je nešto što su privrednici prepoznali kao alat i mislim 
da ćemo u narednom periodu u tom dijelu zaista i sara-
đivati. Tu prije svega mislim na saradnju sa strukovnim 
udruženjima, a na kraju krajeva i na neposrednu sarad-
nju“-naglasio je premijer BPK Goražde Emir Oković.
 

Izvor: Služba za odnose s javnošću, www.bpkg.gov.ba

HGK i Privredna komora Federacije BiH  
razmijenili iskustva o vlastitoj reorganizaciji na 

sastanku u Zagrebu

U posljednjih se godinu dana intenzivno radi na re-
organizaciji Hrvatske gospodarske komore te na 

smanjivanju troškova, a aktivnosti se usmjeravaju na 
pružanje usluga   članicama Komore kako bi se ojačala 
proizvodnja, osobito izvoz, što ima ključni značaj za gos-
podarski oporavak Hrvatske”, naglasio je Luka Burilović, 
predsjednik Hrvatske gospodarske komore, na susretu s 
izaslanstvom Privredne komore Federacije BiH održa-
nom 29. siječnja u HGK, koju je predvodio predsjednik 
Privredne komore Marko Šantić. U izaslanstvu su bili i 
potpredsjednik Privredne komore Mirsad Jašarspahić te 
sekretar Udruženja industrije građevinskog materija-
la Frano Čuvalo.
Burilović je istaknuo važnost očuvanja neovisnosti Ko-
more spram državnih tijela kao i zadržavanje sustava 
obveznog članstva kakav imaju komore primjerice u Nje-
mačkoj, Austriji ili Turskoj, a podršku su u tome dobili i 
od međunarodnih komorskih institucija. Komora je po-
najviše potrebna malim i srednjim tvrtkama te se stoga 
razmišlja o ponovnom otvaranju komorskih predstav-
ništava u Sarajevu i Beogradu kao i otvaranju predstav-
ništva u Istanbulu. Osnivanje mobilnih timova te obila-
zak tvrtki na terenu, kako bi im se pomoglo u rješavanju 
njihovih problema te ponudile komorske usluge, važna 
je aktivnost Komore koja će se intenzivirati, kazao je Bu-
rilović, te istaknuo važnost komorske organizacije kod 

sudjelovanja tvrtki na domaćim i međunarodnim saj-
movima kao i promociji domaće proizvodnje. HGK će, 
također, od državnih institucija zatražiti dobivanje novih 
javnih ovlasti, primjerice da se registracije tvrtki rade u 
Komori, te preuzimanje pojedinih poslova od državnih 
agencija, kazao je predsjednik HGK.
Predsjednik Privredne komore Federacije BiH Marko 
Šantić naglasio je dobru suradnju dviju komora koju tre-
ba i osnažiti, a HGK im u tome može pomoći svojim zna-
njem i iskustvom. Privredna komora Federacije BiH, ta-
kođer, radi na vlastitoj rekonstrukciji pa je tako smanjen 
broj organizacijskih jedinica, a formiraju se i nove kao 
što je Centar za međunarodnu suradnju i europske fon-
dove, čime će se suradnja prevashodno usmjeravati u tom 
pravcu. Također se namjeravaju pojačati i konzultantske 
usluge za poduzetnike. No kako je rečeno, u tome trebaju 
biti oprezni da ne bi bili konkurenti svojim članicama. 
Čelni ljudi Privredne komore istaknuli su i nedostatak 
legislative o klasterima, koji pružaju mogućnost objedi-
njavanja određene proizvodnje, te uspješnijeg nastupa 
na tržištu. Izaslanstvo Privredne komore Federacije BiH 
pozvalo je predsjednika HGK Luku Burilovića da posjeti 
Sajam u Mostaru u travnju ove godine, kao i da sudjeluje 
na okruglom stolu koji će biti organiziran u sklopu sajma.

Izvor: HGK,  29.01.2015

Susreti

Crnogorsko ukrajinska biznis asocijacija  
posjetila P/G komoru Federacije BiH

Osnivač Crnogorsko-Ukrajinse biznis asocijacije, 
gospođa Oksana Sljusarenko, bivša Ambasadori-

ca Ukrajine u Crnoj Gori, koja ujedno obnaša i funkciju 
predsjednice Privredne Komore Ukajine za zemlje Bal-
kana, na ovom sastanku je predložila tješnju poslovnu 
saradnju dviju zemalja u svim privrednim sferama. 
Potpredsjednik  Komore, Mirsad Jašarspahić, pozdra-
vio je goste i zahvalio na posjeti, te ih je ovom prilikom 
upoznao sa ulogom i aktivnostima Komore kao i njenom 
značaju za sve privred-
ne subjekte u Federaciji 
Bosne i Hercegovine. Na 
sastanku su predstavljeni 
potencijali BiH i Ukraji-
ne,  te identificirane kon-
kretne oblasti u kojima 
bi saradnja bila moguća. 
Posebno su istaknute far-
maceutska, kožarska, drv-
noprerađivačka, te metal-

Dana 24.12.2014.godine u okviru dvodnevne posjete Bosni i Hercegovini, pred-
stavnici Crnogorsko-Ukrajinske biznis asocijacije boravili su u Privrednoj komori 
FBiH, kojom prilikom je održan radni sastanak sa potpredsjednikom Komore   
Mirsadom Jašarspahićem.

na industrija i trgovina energentima. 
Cilj obje zemlje je istražiti nova tržišta, detaljnije se upo-
znati sa mogućnostima koje  jedna i druga zemlja nude, 
te iznaći načine za realiziranje konkretnih poslovnih pro-
jekata.
Naglašena je mogućnost organiziranja uzajamnih  posje-
ta privrednih delegacija Ukrajine  i Bosne i Hercegovine 
radi upoznavanja poslovne zajednice dviju zemalja što bi 
moglo dovesti do poduzimanja konkretnih poslovnih ak-

tivnosti. Prisutni su izra-
zili zadovoljstvo povo-
dom upriličenog sastanka, 
stavljajući na raspolaganje 
svoje kapacitete u svrhu 
preduzimanja konkretnih 
privrednih aktivnosti, 
koje bi za posljedicu tre-
bale imati bolju privrednu 
saradnju dviju zemalja.

Emir Pašić dipl.ecc

Susreti

Potpisan memorandum o poslovnoj saradnji 
između P/G Komore FBiH i  
Trgovačke komore Izmira

Izmir  26.02.2015.godine

U okviru trodnevne posjete međunarodnom sajmu 
namještaja Modeko u Izmiru, potpredsjednik P/G 

komore Federacije Bosne i Hercegovine gospodin Mirsad 
Jašarspahić potpisao je sa predsjednikom trgovačke ko-
more Izmira, gospodinom Ekremom Demirtašom, Me-
morandum o poslovnoj saradnji.
Sa željom da uspostave bližu poslovnu saradnju između 
dvije prijateljske zemlje, potpisivanjem ovog Memoran-
duma obje Komore su otvorile novo poglavlje u  zajednič-
kim privrednim aktivnostima.
„I pored dobrih, tradicionalno prijateljskih odnosa iz-
među Bosne i Hercegovine i Turske, ne možemo biti 
zadovoljni dosadašnjom privrednom saradnjom. Potpi-
sivanjem ovog Memoranduma, našim budućim  aktivno-
stima želimo promijeniti činjenicu da  Turska u spoljno-
trovinskoj razmjeni sa Bosnom i Hercegovinom zauzima 
tek osmo mjesto. Želim daTurska u buduće privredno 
preuzme aktivniju ulogu te postane lider. Radićemo na 
poslovima direktnog povezivanja privrednika dviju ze-
malja, a naročito u pronalaženju potencijalnih partnera 

u domenu  zajedničkih ulaganja,  kao i poboljšanju tr-
govinske, industrijske i naučno tehničke saradnje, “ na-
glasio je Mirsad Jašarspahić, potpredsjednik P/G komore 
FBiH.
“Naša misija u Bosni i Hercegovini  treba doprinijeti ja-
čanju veza turskih i bosansko hercegovačkih privrednika, 
radi zajedničkih ulaganja u  proizvodne kapacitete, zapo-
šljavanja domaće radne snage s ciljem podizanja izvoza, 
zajedničkih nastupa na sajmovima, kao i na trećim trži-
štima“, istakao je Ekrem Demirtaš, predsjednik trgovačke 
komore Izmira.
U tu svrhu planirane su uzajamne posjete privrednih de-
legacija dviju zemalja uz obavezno održavanje  zajednič-
kih godišnjih sastanaka,  naizmjenično, kako u  Turskoj 
tako i u  Bosni i Hercegovini.
Prilikom  posjete sajmu namještaja Modeko u Izmiru, 
koji je ujedno i jedan od najvećih sajamova namještaja u 
Turskoj, turski predstavnici industrije namještaja su do-
bili potrebne informacije o potencijalima bh kompanija, 
te su pozvani na veću  saradnju sa bh kolegama. 	

Susreti

Tom  prilikom uspješno je prezentiran i Kataloga proi-
zvođača namještaja u FBiH.
„U industriji namještaja Bosna i Hercegovina ima uspješ-
ne kompanije koje u  pogledu dizajna i kvaliteta proi-
zvodnje zadovoljavaju probirljiva tržišta poput Austrije 
i Njemačke. Pozivamo turske partnere, kako u oblasti 
industrije namještaja tako i u drugim industrijskim gra-
nama, da putem P/G komore Federacije Bosne i Herce-
govine direktno ostvare kontakte i započnu poslovnu sa-
radnju sa bh kompanijama”,  rekao je Mirsad Jašarspahić, 
potpredsjednik P/G komore FBiH.
Nakon toga održan je sastanak sa predstavnicima među-

Sajam“ VIROEXPO 2015“

narodne kompanije Joudy Group, International Exhibiti-
ons Promotion, koja je dugogodišnji organizator sajam-
skih aktivnosti u Izmiru. Predložena je posjeta Bosni i 
Hercegovini s ciljem zajedničkih sajamskih aktivnosti u 
cijeloj regiji Balkana, pa i šire. Tom prilikom je obavljena 
i posjeta načelniku Opštine Aliaga u Izmirskoj oblasti sa 
izuzetno razvijenom industrijskom zonom, metalskim i 
energetskim sektorom, gdje su još jednom prezentirani 
potencijali i poslovne mogućnosti zajedničkih nastupa 
bh i turskih privrednika.	

Emir Pašić dipl.ecc

U Virovitici se od 27. veljače do 1. ožujka održao 
jubilarni 20. međunarodni sajam gospodarstva, 

obrtništva i poljoprivrede Viroexpo 2015-. Jubilarni 
20. Viroexpo otvorila je predsjednica RH Kolinda Gra-
bar-Kitarović što je uveličalo otvorenje samog sajma te 
dalo na važnosti cijeloj manifestaciji. Rekordnom broju 
posjetitelja 26.700 ove godine zasigurno je doprinjelo i 
lijepo vrijeme te promjena termina održavanja sajma. I 
strani i domaći izlagači iznimno su zadovoljni organiza-
cijom i cijelim programom Viroexpo sajma. 

Na 20. “VIROEXPO-u” izlagao je 731 izlagač iz 26 zema-
lja, od čega 232 izlagača iz 25 stranih zemalja: Albanije, 
Austrije, Azerbajdžana, Belgije, BiH, Crne Gore, Češke, 
Francuske, Indije, Italije, Kazahstana (koji se predstavio 
prvi put na sajmu), Kine, Kosova, Mađarske, Makedoni-
je, Nizozemske, Njemačke, Poljske, Rusije, Slovačke, Slo-
venije, Srbije, Švedske, Turske i Ukrajine te izlagači iz Hr-
vatske. Najviše izlagača iz stranih zemalja bilo je iz BiH 
86 i  svi su izlagali u organizaciji gospodarskih komora 
FBIH,Tuzle,Bihaća,Brčkog i Doboja.

gospodarstvenici iz FBIH

Sajamske aktivnosti

Privredna/Gospodarska komora FBIH je sa HGK Županij-
skom komorom Virovitica zaključila  sporazum o suradnji, 
temeljem koga gospodarstvenici iz Federacije BIH, člani-
ce komore, 15 uzastopnih godina izlažu na zajedničkom 
štandu. Ove godine na štandu su se proizvodima, uzorci-
ma, propagandnim materijalima, i izravnim kontaktom 
sa svojim poslovnim partnerima predstavile firme i to:   
ZVEČEVO-LASTA Čapljina; HIFA-OIL Tešanj; HYPOS 
Zenica; LAMARUŽ Grude; BIOS Visoko; MALCOM Sa-

 predsjednik PK/FBIH Marko Šantić sa predsjdnicom HGK ŽK Pula

rajevo; PULLCOM BH Gradačac; BARPEH Čitluk; SA-
RAJ- KOMERC G.Vakuf-Uskoplje; VIOLETA Grude; JU-
NIOR-EKO-TERMIK Tešanj; PROCEDO Vogošća; MDG 
INTERNATIONAL Sarajevo; Podrumi“Andrija“Čitluk; 
Vinarija SIVRIĆ Međugorje; Vinogradi NUIĆ Ljubuški; 
Obiteljski podrum Marijanović.Podršku članicama-izla-
gačima na štandu iskazao je  predsjednik Privredne/Gos-
podarske komore FBIH Marko Šantić sa suradnicima.

Željana Bevanda, dipl. iur

IN MEMORIAM

U januaru ove godine, u svojoj 69. godi-
ni života preminuo je dugogodišnji pro-
fesor Univerziteta u Mostaru Mehmed 
Behmen. Rođen je 16.02.1946. godine 
u Mostaru, gdje je završio školovanje, 
te prošao sva naučna zvanja od asistenta 
do redovnog profesora. Cijeli svoj život-
ni i radni vijek intenzivno je posvetio 
razvoju naučno-istraživačkog rada.
Bio je mentor za izradu preko 270 di-
plomskih i magistarskih radova i doktorskih disertaci-
ja. Autor ili koautor je velikog broja nučnih i stručnih 
radova na domaćim ili međunarodnim konferencijama 
i časopisima u zemlji i inostranstvu. Autor ili koautor 
je, također, velikog broja projekata i ekspertiza za po-
trebe privrede.

Prof. Behmen je bio inicijator formira-
nja i prvi predsjednik Sekcije obnovlji-
vih izvora pri P/G komori FBiH, kao i 
Centra za obnovljive izvore energije u 
Mostaru.
Uprkos svim nedaćama i teškim vreme-
nima, oko sebe je uvijek  širio optimi-
zam i bio spreman dijeliti sve, i materi-
jalno i duhovno, pritom ne tražeći ništa 
za sebe. Dobrota, plemenitost, veliko-

dušnost i vedrina je ono čega se prisjećaju svi koji su 
imali sreću doživjeti ga kao profesora, saradnika ili ga 
upoznati kao čovjeka. 

Saradnici i prijatelji iz Sekcije obnovljivih izvora energije 
P/G komore FBiH

Održan sastanak rukovodstva i predstavnika 
Granskih udruženja iz oblasti tekstila, kože i 

obuće entitetskih komora

Sastanku su prisustvovali predsjednik Privredne ko-
more RS Borko Đurić  i direktor Dragica Ristić, sa 

domaćinima predsjednikom Markom Šantićem i pot-
predsjednikom Mirsadom Jašarspahićem.
Istovremeno je održan sastanak predstavnika granskih 
udruženja privrednih komora iz oblasti industrije teksti-
la, kože i obuće Republike Srpske i Federacije BiH, kao 
i predstavnika Federalnog ministarstva energije, rudar-
stva i industrije, koji je za cilj imao evidentiranje zajed-
ničkih problema vezanih za navedene industrijske grane, 
a koji su u isključivoj nadležnosti Vijeća ministara BiH.
Konstatovano je da se samo zajedničkim nastupom mogu 
riješavati nagomilani problemi koji su evidentna kočnica 
daljnjem razvoju i poslovanju ovih industrijskih grana, te 
je takav način budućeg djelovanja  i dogovoren.
Rješavanjem brojnih problema koji su vezani za Carinsku 
regulativu kao i za PDV, moglo bi dovesti do masovnijeg 
zapošljavanja kao i do povećanja prijeko potrebnog  izvoza.

Zaključak koji se nametnuo poslje konstruktivnog raz-
govora je, da sektorska udruženja u oba entiteta definišu 
one probleme koji su prioritetni za riješavanje, te da se na 
slijedećem sastanku formiraju zajednički stavovi i upute 
zahtjevi prema nadležnim institucijama, kako bi se u što 
kraćem roku počeli rješavati problemi u ovoj industrij-
skoj grani. 
Predstavnici Federalnog ministarstva energije, rudarstva 
i industrije dali su punu podršku takvom načinu raz-
mišljanja i rješavanja problema, te su spremni podržati 
donesene prijedloge na riješavanju istih.
Na kraju ovog veoma značajnog sastanka zaključeno je, 
da dosadašnja pojedinačna istupanja prema nadležnim 
institucijama nisu dala očekivane rezultate, te da je samo 
zajedničko djelovanje, prije svega privrednika i privred-
nih komora, neophodno da bi konačno došlo do pobolj-
šanja stanja u ovoj industrijskoj grani.

Hrvoje Brajković

Iz Sektora privrede

Dana 17.03.2015.god u Sarajevu je održan sastanak rukovodstva Privredne ko-
more Republike Srpske i Privredne/Gospodarske komore Federacije BiH, na kojem 
se vodio razgovor o  nastavku i unapređenju saradnje entitetskih komora, kako bi 
zajedničkim djelovanjem utjecali na stvaranje što povoljnijih uslova za poslovanje 
privrednih društava u BiH. 

UMEI - održana sjednica odbora
Odbor Udruženja metalne i elektro industrije razmatrao Izvještaj o radu Udruženja 
za 2014. godinu i efekte donesenih Zaključaka prema nadležnim institucijama.

Na dnevnom redu redovne sjednice Odbora Udru-
ženja metalne i elektro industrije Privredne/Gos-

podarske komore Federacije BiH koja je održana 05. 02. 
2015. godine u Sarajevu našlo se više tačaka. Jadna od 
njih je Izvještaj o radu Udruženja za 2014. godinu. U vezi 
s tim, razgovarano je o realizaciji planiranih aktivnosti i 
donesenh zaključaka. Također, razmatrana su i dešava-
nja u vezi s prošlogodišnjim poplavama u kojima je veliki 
broj  privrednih subjekata pretrpio značajne štete. Pri-
vredna/Gospodarska komora Federacije je odmah pri-
stupila prikupljanju podataka o nastalim štetama u pri-
vrednim subjektima, te su prikupljeni podaci proslijeđeni 
nadležnim ministarstvima. Pristupilo se i izradi mjera za 

prevazilaženje stanja uzrokovanog poplavama i klizišti-
ma, što je nadležnim institucijama predložila Privredna/
Gospodarska komora Federacije BiH. Razgovaralo se i o 
efektima  pokretanih inicijativa, kao i o aktivnosti po pi-
tanjima Zakona o javnim nabavkama BiH, Zakona o gra-
đevinskom zemljištu Federacije BiH, Zakona o kontroli 
vanjskotrgovinskog prometa naoružanja, vojne opreme i 
proizvoda posebne namjene, Zakona o kontroli vanjsko-
trgovinskog prometa roba dvojne namjene idr., kao i o 
drugim aktivnostima koje je vodilo Udruženje u saradnji 
sa svojim članicama. 
U drugom dijelu sjednice, članovima Odbora prezentiran 
je rad Radne grupe za izradu Projektnog zadatka „Stra-
tegija razvoja metalnog i elektro sektora Federacije BiH“ 
za period 2015 - 2025. godine. Izrada Strategije razvoja 
je prioritetan zadatak Udruženja, a posebno zbog činje-
nice da je ambijent za poslovanje u BiH na nezadovolja-
vajućem nivou. Strategija razvoja treba dati smjernice u 
kojem pravcu metalni i elektro sektor treba da se kreće, 

kako bi se poboljšao poslovni ambijent i kako bi se na 
taj način stvorili potrebni uslovi za razvoj ovog sektora i 
sveukupni privredni razvoj BiH.
Razgovaralo se i o aktuelnoj problematici u metalnom i 
elektro sektoru, kao i o mnogim pozitivnim primjerima 
gdje su kompanije uz veliko zalaganje uprava i uposleni-
ka poslovale pozitivno, ostvarile napredak u odnosu na 
prethodnu godinu i zaposlile nove radnike.
Jedan od problema sa kojim se susreću privrednici jeste 
nedovoljna i spora podrška Zavoda za zapošljavanje kada 
su u pitanju programimi zapošljavanja. Naime, privred-
nici koji su se odlučili na zapošljavanje novih radnika i 
koji su aplicirali na programe kojim Zavodi za zapo-

šljavanje sufinansiraju novozaposlene, veoma dugo su 
morali čekati na odgovor po njihovoj aplikaciji. Mnoge 
privredne subjekte je to natjeralo da odustanu od pome-
nutog programa, odnosno, od novog zapošljavanja. Pri-
vrednici koji imaju potrebu za novim radnicima nisu u 
mogućnosti čekati po nekoliko mjeseci da im se odobri 
njihova aplikacija. Sugeriraju zavodima da trebaju brže 
reagirati i Javne pozive objavljivati onda kada potrebna 
sredstva za njihovu realizaciju budu i obezbijeđena. 
Sumirajući vođene aktivnosti i postignute rezultate u 
prošloj godini, nameće se činjenica da je zajednički na-
stup privrednika i Privredne/Gospodarske komore Fede-
racije BiH prema nadležnim institucijama dao očekivani 
rezultat, ali da je potrebno uložiti i dodatni napor kako 
bi što više privrednih subjekata uključilo u aktivnosti 
koje provodi Komora, a sve u cilju stvaranja što snažni-
jeg Udruženja koje bi zastupalo interese privrednika pred 
nadležnim institucijama i provodilo druge aktivnosti od 
interesa za privredne subjekte.	
			   Almin Mališević, dipl.ing.maš.

Iz Sektora privrede

Završena izrada projektnog zadatka
Udruženje metalne i elektro industrije P/G K FBiH je u drugoj polovini prošle go-
dine donijelo Zaključak o pokretanju Inicijative za izradu Strategije razvoja metal-
nog i elektro sektora Federacije BiH za period 2015-2025.godine, te je time reali-
ziran prvi korak na putu do dobijanja ovog veoma važnog strateškog dokumenta.

Privredna/Gospodarska komora Federacije BiH je u 
saradnji sa Federalnim ministarstvom energije, ru-

darstva i industrije krajem 2014.godine otpočela aktivno-
sti na izradi Strategije razvoja metalnog i elektro sektora 
Federacije BiH za period 2015-2025.godine. 
Osnova za izradu Strategije razvoja  nalazi se u doku-
mentu „Razvoj industrijske politike u Federaciji Bosne i 
Hercegovine“ kojeg je Zaključkom usvojio Parlament Fe-
deracije Bosne i Hercegovine i koji je sastavni dio Strate-
gije ekonomskog razvoja Federacije Bosne i Hercegovine. 
Federalno ministarstvo energije, rudarstva i industrije 
usvojilo je Program rada ministarstva za period 2015-
2017.godine, gdje je u strateškom cilju koji se odnosi na 
unapređenje ambijenta za proizvodnju i povećanje ste-
pena izvozne orjentacije industrijske proizvodnje, plani-
rana izrada Strategije razvoja metalnog i elektro sektora 
Federacije BiH za period 2015-2025.godine. Programom 
rada ministarstva predviđeno je da nosioc izrade stateš-
kog dokumenta bude Privredna/Gospodarska komora 
Federacije Bosne i Hercegovine u saradnji sa Federalnim 
ministarstvom energije, rudarstva i industrije. 
Formirana je Radna grupa za izradu Projektnog zadatka 
koja u svom sastavu ima predstavnike privrednih društa-
va metalnog i elektro sektora, Privredne/Gospodarske 
komore Federacije BiH, Federalnog ministarstva ener-
gije, rudarstva i industrije i Federalnog zavoda za pro-
gramiranje razvoja. Cilj izrade Projektnog zadatka je da 

definiše osnovne elemente za izradu „Strategije razvoja 
metalnog i elektro sektora Federacije BiH za period 2015-
2025.godine“ koji bi proizašli iz analize stanja, uzimaju-
ći u obzir unutrašnje i vanjske faktore utjecaja na stanje 
metalnog i elektro sektora, kao i na procedure vezane za 
izradu, razmatranje i usvajanje strateškog dokumenta.  
Radna grupa je pristupila izradi i već nakon nekoliko sa-
stanaka došlo se do konačnog teksta Projektnog zadatka. 
Projektni zadatak je usvojen od strane predsjednika i pot-
predsjednika Privredne/Gospodarske komore Federacije 
i kao takav će biti proslijeđen ministarstvu na saglasnost. 
S obzirom da se radi o sektoru koji je među prvima po 
izvozu u Federaciji BiH, u kojem je zaposlen veliki broj 
radnika, te koji zadnjih godina bilježi rast uz značajan 
razvojni potencijal, ali i sektoru u kojem se veliki broj 
privrednih subjekata nalazi u teškoj situaciji i otežano 
posluje, zadatak Radne grupe koja će raditi Strategiju 
neće biti lagan i bit će potrebno dati maksimalan dopri-
nos kako bi Strategija ponudila rješenja za rast privredne 
aktivnosti u ovom sektoru.
Privredna/Gospodarska komora Federacije BiH će i dalje 
svoje resurse stavljati na raspolaganje privrednicima kao 
i nadležnim institucijama, te zajedničkim djelovanjem 
nastojati utjecati na poboljšanje stanja u privredi Bosne 
i Hercegovine.

Almin Mališević, dipl.ing.maš.

Iz Sektora privrede

Održani bilateralni sastanci  turskih i bh. 
privrednika

U organizaciji Privredne komore Federacije BiH i  BIGMEV–a,  Fondacije za  
razvoj odnosa BiH i Republike Turske, u prostorijama Privredne komore Federacije 
BiH, 19.12.2014, upriličena je posjeta NILSIAD-a, turskog udruženja biznismena iz 
općine Nilufer, Bursa.

Ovom sastanku  su prisustvovali i predstavnici vode-
ćih bh. kompanija : Preventa, Unisa, Bekto precize, 

Rudstroja,   Saraj komerca, Strojala, Ama Adriatica, Ro-
bot komerca, Likvala, EZ Tisala, i Bosna Plasta...
Posjeta turskih privrednika  imala je za cilj uspostavljanje 
saradnje između turskih i bh. privrednika.
Nakon dvodnevnog obilaska naše zemlje predstavnici 
turske privredne delegacije još jednom su potvrdili da 
BiH ima povoljan položaj i  značajne resurse, što uz blizi-
nu tržišta Evropske Unije pretstavlja veliki potencijal za  
investiciona ulaganja i pokretanje profitabilne proizvod-
nje. 
Mirsad Jašarspahić, potpredsjednik Privredne komo-
re FbiH, je izrazio posebno zadovoljstvo   što je upravo 
Privredna komora FBiH bila domaćin ovoga privrednog 
sastanka.
„ Veliko nam je zadovoljstvo biti domaćin jednom ovako 
uspješnom Udruženju koje broji preko 300 kompanija, te 
ovim događajem želimo pokazati da je cilj Privredne ko-
more upravo povezivanje privrednih subjekata, stvaranje 
poslovnih prilika i otvaraje novih tržišta. 
Znamo da uvijek može biti bolje, a na nama je da se po-
trudimo te pomognemo privrednim subjektima da na-
preduju“, rekao je Jašarspahić.
„Posjeta NILSIAD-a, koja je dio industrijske zone koja 
zapošljava preko 20.000 radnika i ima godišnji promet od 
oko 1,5 milijardi eura, predstavlja značajan korak u sa-
radnji između naše dvije zemlje. BIGMEV kao posrednik 
ovih odnosa se nada da će sastanci poput ovih doprinijeti 
obogaćivanju biznisa, pronalasku novih resursa i podiza-
nju saradnje ove dvije zemlje na jedan viši nivo. BIGMEV 

se već nametnuo na ovom polju kao pouzdan partner 
kako bosanskohercegovačkim tako i turskim kompanija-
ma i institucijama. Bili smo posrednici u izvozu 160 tona 
malina ove godine, relizirali saradnju za izvoz kestena i 
mesa u Tursku, a već se pripremaju i brojni drugi poslo-
vi“, kazao je između ostalog Selmo Cikotić direktor pred-
stavništva BIGMEV-a u Sarajevu.
“Ovdje smo došli s ciljem da pronađemo pouzdane i oz-
biljne poslovne partnere. Svjesni smo prošlih dešavanja 
u BiH, ali to nas nije ni u jednom trenutku obeshrabrilo.
Upravo iskustvo Turske vam može poslužiti kao primjer, 
da nema brzih rješenja i da je za razvoj potrebno preko 
dvadeset godina mukotrpnog rada. Ono što smo ovdje 
vidjeli, samo nas je ohrabrilo da budemo odlučni u skla-
panju partnerstva sa bosanskohercegovačkim kompani-
jama. U Bursi, a i u Turskoj generalno, vlada veliki interes 
za BiH, a mi ćemo se sa svoje strane potruditi da  prene-
semo naše dobre utiske i prezentiramo potencijale Bosne 
i Hercegvine turskim privrednicima“,  zaključio je Jalčin 
Aras predsjednik NILSIAD-a.
Nakon uvodnih izlaganja i prezentacija turskih i bh. pri-
vrednika, održani su  unaprijed dogovoreni B2B sastanci 
privrednika, koji su samo prvi korak ka ostvarenju po-
slovne saradnje.
Valja svakako istaći, da je konkretno dogovorena poslov-
na saradnja Robot komerca i turske firme Gokčelik na 
poslovima opremanja   pet novih Robotovih trgovačkih 
centara  (cca. 25.000 m2 prodajnih  i skladišnih prostora), 
čija izgradnja treba biti okončana do konca 2015.godine.

Emir Pašić dipl.ecc 

Promotivne aktivnosti

Jadransko-jonska regija: nove mogućnosti razvo-
ja i suradnje

U Zagrebu je 13.ožujka 2015. u organizaciji Hrvatske gospodarske komore i Foruma 
jadransko-jonske regije održana međunarodna konferencija “Jadransko-jonska regija; 
nove mogućnosti razvoja i suradnje. Uloga komora i ostalih dionika“

Forum jadransko-jonskih gospodarskih komora me-
đunarodna je udruga koja okuplja 41 gospodarsku 

komoru iz  zemalja jadransko-jonske regije Albanije, Bo-
sne i Hercegovine, Crne Gore, Grčke, Hrvatske, Italije i 
Slovenije. Udrugu su prije 14 godina pokrenule, a 2003. 
godine i službeno osnovale, HGK Županijska komora 
Split i Gospodarska komora Ancone.  Privredna/Gos-
podarska  komora FBIH članica je  Foruma od njenog 
osnutka.
Forum se godinama zalagao za formalizaciju jadran-
sko-jonske regije, te je bio sudionik javne rasprave po pi-
tanju donošenja strategije jadransko-jonske regije EUSA-
IR-a, koja je službeno priznata u “ Zajedničkoj izjavi za 
implementaciju Jadransko-jonske strategije“ potpisanoj 
u Bruxellesu,18.studenog prošle godine.. 
Konferencija se organizirala s ciljem popularizacije ja-
dransko-jonske regije, predstavljanja dosadašnjih po-
stignuća i trenutne situacije nakon donošenja Strategije 
jadransko.jonske regije EUSAIR, povezivanje njenih 
ključnih dionika, kao i detektiranje mogućnosti surad-
nje, zajedničkih projekata i boljeg korištenja prednosti 
koje regionalno udruživanje nosi.
“Zajednički prostor jadransko-jonske regije, koji broji 70 
milijuna stanovnika, pruža brojne mogućnosti. I unatoč 

razlikama, treba biti most koji nas spaja, a ne razdvaja”, 
poručio je predsjednik HGK Luka Burilović otvarajući u 
HGK međunarodnu konferenciju Jadransko-jonska regi-
ja: nove mogućnosti razvoja i suradnje – uloga komora i 
ostalih dionika. Rekao je kako se HGK priključila Foru-
mu tih komora prepoznavši silan potencijal tog prostora, 
od prometa, energetike, zaštite mora i okoliša, održive 
proizvodnje, turizma, pa do našeg najvećeg prirodnog 
saveznika – Jadrana, sa željom da se on iskoristi. Naglasio 
je, također, kako nam makro-regionalni okvir omoguću-
je zajednički pristup u rješavanju problema koji su zajed-
nički čitavoj regiji ali koje pojedinačne zemlje ne mogu 
same riješiti, a da sve skupa ima za cilj ekonomski razvoj 
regije i povećanje zapošljavanja. U konačnici, kvalitetniji 
život za sve nas.
Predsjednik Foruma jadransko-jonskih gospodarskih 
foruma Rodolfo Giampieri rekao je kako Forum tih 
komora okuplja gospodarske komore i institucije koje 
objedinjavaju 1,6 milijuna tvrtki i da se radi o mreži ve-
like snage s kojom treba znati upravljati i koordinirati 
ju na odgovarajući način, te ju unaprjeđivati, a da je pri 
tome osobito važan glas malih i srednjih tvrtki koje pu-
tem gospodarskih komora ističu svoje potrebe. Smatra, 
također, kako je Forum mjesto koje može premostiti ba-

Promotivne aktivnosti

Predsjednik Privredne /gospodarske komore FBIH Marko Šantić i predsjednik Foruma Jadransko-jonskih gospodarskih 
komora Rodolfo Giampieri

rijere i uspostavljati suradnju, a u njegovu okviru osmi-
šljen je i brand Adrion da bi se ostvarivali bolji rezultati  
u turizmu.
Izaslanik predsjednika Unioncamere, krovne udruge ita-
lijanskih gospodarskih komora Fabio Pizzino, kazao je 
kako se od osnivanja Foruma jadransko-jonskih komora 
gospodarski i društveni kontekst značajno promijenio, a 
od asistiranja u pomoći razvoju područja Balkana danas 
se već prelazi u fazu partnerstva. „Puno je zajedničkih 
tema na kojima se mogu razvijati projekti, a ove godine 
potrebno je zajednički definirati prijedloge te nastupati 
prema institucijama EU“, poručio je Pizzino.
“Nova platforma tradicionalne suradnje najbolja je de-
finicija Strategije EU za jadransko-jonsku regiju koju su 
prepoznale i europske institucije”, kazao je Hrvoje Ma-
rušić, pomoćnik ministrice vanjskih i europskih poslova 
RH. Glavni je cilj Strategije ubrzani društveno-ekonom-
ski razvoj jadransko-jonske makro-regije kroz pojačanu 
suradnju osam zemalja u područjima prometne infra-
strukture, energetike, plavog rasta, turizma te očuvanja 
bioraznolikosti, a Hrvatska posebno naglašava i područje 
upravljanja rizicima od katastrofa, obrazovanje te proši-
renje EU.
Andrej Plenković, zastupnik u Europskom parlamen-
tu rekao je da je Strategiji jadransko-jonske regije, koja 
pruža značajne mogućnosti razvoja, potrebna stalna po-

litička potpora, a jadransko-jonska suradnja važna je i 
u kontekstu šire Mediteranske suradnje. U tome Italija i 
Hrvatska imaju značajnu ulogu te je potrebno još i više 
angažmana posebno u području pomorskih dobara, pro-
metne povezanosti, zaštite okoliša te kulturnog turizma.
Katja Buličić, predsjednica HGK Ž Komore Split govorila 
je o forumu kao mjestu za poticanje gospodarskih pro-
jekata. U radnim grupama za turizam, žene poduzetni-
ce, transport, poljoprivredu, ribarstvo i marikulturu, te 
okoliš, razmjenjuju se iskustva i predlažu novi projekti. 
Uz ostalo, razvija se Međunarodni arbitražni sud, preko 
kojega se potiče izvansudsko rješavanje sporova među 
tvrtkama.
Marko Šantić,predsjednik Privredne/gospodarske komo-
re FBIH održao je ovom prigodom sastanak sa predsjed-
nikom Foruma jadransko-jonskih gospodarskih komora 
Rodolfom Giampieriem.Na sastanku  je iskazana želja za 
nastavkom dobre suradnje Italije, Hrvatske i BIH, te u cilju 
upoznavanja javnosti sa mjestom i ulogom  Jadransko-jon-
ske regije dogovorio međunarodnu konferenciju na istu 
temu, sa posebnim osvrtom na mjesto i ulogu Bosne i Her-
cegovine i ulogu komora u Jadransko-jonskoj regiji. Kon-
ferencija će biti održana 17.4.za vrijeme održavanja Među-
narodnog sajma gospodarstva „MOSTAR 2015.“ 

Željana Bevanda, dipl. iur

Regionalni projekt „Suradnja škola i privrede“
Bosna i Hercegovina, Crna Gora i Srbija

U okviru regionalnog projekta „Suradnja škola i pri-
vrede“ , kojeg implementira austrijska  organizacija 

Kultur Kontakt a koja djeluje pod Austrijskim federal-
nim ministarstvom obrazovanja,  u Bosni i Hercegovini 
su u prvom kvartalu 2015.godine održana dva okrugla 
stola na kojima je učešće uzela i Privredna/Gospodarska 
komora Federacije BIH.
Jedan od glavnih ciljeva navedenog projekta je unapre-
đenje i uspostavljanje održive suradnje između turističko 
ugostiteljskih škola i partnera iz turističke oblasti, a poseb-

Održan Okrugli stol za turizam u sklopu 
Jadransko Jonske inicijative

U okviru bosanskohercegovačkog predsjedavanja 
Jadransko Jonskom inicijativom (JJI), 05.veljače 

2015. godine u Trebinju je održan Okrugli stol za turi-
zam.
Bosna i Hercegovine predsjedava Jadransko Jonskom 
inicijativom od 01.06.2014. do 31.05.2015. godine, te u 
tijeku predsjedavanja JJI, zemlja domaćin u skladu sa 
usvojenim planom aktivnosti od strane Sekretarijata JJI, 
organizira niz događaja a jedan od njih je i pomenuti 
Okrugli stol za turizam.
Organizator ovog događaja je bilo Ministarstvo vanjske 
trgovine i ekonomskih odnosa BIH.
Sastanak je otvorio gosp. Branimir Jukić iz Ministarstva 
vanjskih poslova koji obavlja dužnost nacionalnog koor-
dinatora za Jadransko jonsku inicijativu. On je naglasio 
važnost usvojene Strategije EU za Jadransko jonsku regi-
ju (EUSAIR) i istaknuo da je to jedna od četiri makro-re-
gionalne strategije, te naglasio važnost učešća BIH u rea-
lizaciji Akcionog plana ove strategije.
Skup je pozdravio i predstavnik stalnog sekretarijata 
JJI u Anconi, gosp Giuseppe Di Paola, koji je naglasio 
da je suradnja u području turizma od ključnog znača-
ja jer je turizam grana koja posjeduje veliki potencijal. 
Također je naglasio i važnu vezu sporta i turizma, pa 
se stoga i u novom programu Erasmus + 2014-220 po 
prvi put nalaze projekti za turizam i sport koji se mogu 

no u domeni organizacije praktične nastave u poduzećima.
Glavni produkt ovog projekta bi bila izrada jedinstvenog 
WEB portala za Bosnu i Hercegovinu koji bi pomogao u 
boljoj suradnji turističkih škola i privrednih subjekata iz 
oblasti turizma i ugostiteljstva.
Osim Privredne/Gospodarske komore FBIH, učešće u ra-
dionicama su imali predstavnici Ministarstava obrazova-
nja, Ministarstva civilnih poslova BIH, Pedagoški zavod 
TK, Agencija za predškolsko, osnovno i srednje obrazo-
vanje BIH te predstavnici turističkih  škola.

Danijela Lovrić

financirati od strane EU.
U radu Okruglog stola je sudjelovala i Privredna/gospo-
darska komora FBIH kao član Foruma jadransko jonskih 
komora, te predstavnici Italije i Albanije, članovi Rad-
ne grupe za koordinaciju aktivnosti u turizmu u BIH, 
predstavnici projekata „Turistički koridor Hercegovine“ 
– JICA, projekta „Via Dinarica“ – UNDP, predstavnik 
udruženja raftera BIH, sveučilišni profesori, i drugi akte-
ri u turističkoj djelatnosti BIH.

Danijela Lovrić

Promotivne aktivnosti

Promotivne aktivnosti

U P/G Komori FBiH održana pripremna  
radionica za predstojeći Sarajevo business  

forum 2015
U organizaciji BBI VIP biznis kluba i Privredne/Gospodarske  komore Federacije Bosne 
i Hercegovine, dana 18.02.2015. godine u svečanoj sali  VTK-e  u Sarajevu, je održana 
pripremna radionica za izradu projekata za predstojeći Sarajevo Business Forum 2015

U sklopu priprema za održavanje ovogodišnje 6.me-
đunarodne investicijske konferencije - Sarajevo 

Business Forum (SBF) 2015., Bosnia Bank International  
(BBI) je nakon  pripremnih radionica održanih u Vitezu, 
Zenici,  Tuzli, Brčkom, Banja Luci, Bihaću, Mostaru , i u 
Sarajevu održala radionice za pripremu i izradu projeka-
ta koji će biti predstavljeni i ponuđeni stranim investito-
rima na ovogodišnjem SBF-u.
Obraćajući se prisutnima,  predsjednik Privredne/Gos-
podarske komore FBiH, gospodin Marko Šantić, istakao 
je da je Komori pripala  posebna čast i zadovoljstvo što u 
posljednje četiri godine pruža podršku  i aktivno učestvu-
je u organizaciji ovog značajnog regionalnog projekta.	
U proteklom periodu Komora je dala maksimalan dopri-
nos u lobiranju privrednika da učestvuju na Sarajevo Bu-

siness Forumu, te iskoriste priliku da pronađu investitore 
za svoje projekte.
Važno je istači da su  drugu godinu za redom kolege iz 
PK RS-a i Distrikta Brčko aktivnim učešćem dali  bezre-
zervnu podršku Sarajevo Business Forumu. Stručnjaci 
BBI banke su predstavili metode pripreme projekata i 
prezentacija u formi prihvatljivoj za strane investitore, a 
najavljena je i finalna  radionica za kraj marta 2015.godi-
ne koja će biti upriličena u P/G komori FBiH.Ove godine 
će na SBF-u investitorima biti predstavljeni projekti iz 
oblasti energije, poljoprivrede, turizma i infrastrukture. 
Sarajevo Business Forum (SBF) 2015., održat  će se 13. i 
14. maja  u Sarajevu.

Emir Pašić dipl.ecc

Promotivne aktivnosti

P/G Komora Federacije BiH potpisala  sporazum 
o poslovnoj saradnji sa  

internacionalnim univerzitetom Sarajevo

U petak 23.01.2015.godine u prostorijama P/G Ko-
more FBiH održan je sastanak sa predstavnicima 

IUS-a, Internacionalnog univerziteta u Sarajevu.
Na sastanku je potpisan Sporazum o poslovnoj saradnji 
a sve u cilju povezivanja obrazovanja i privrede u Bosni i 
Hercegovini. To bi  kroz transfer i primjenu međunarod-
nog „know-how“-a u poslovanju privrednih subjekata 
omogućilo podizanje konkurentnosti i bolje prohodnosti 
bh. radne snage na domaćem, kao i na drugim tržištima 
rada.
Predmet ovog Sporazuma je poslovna i stručna saradnja 
u oblasti obrazovanja odraslih, što podrazumijeva pro-
fesionalnu edukaciju, obuku, stručno osposobljavanje, 
prekvalifikaciju i dokvalifikaciju kadrova od strane Cen-
tra za cjeloživotno učenje Internacionalnog univerziteta 
u Sarajevu
Poslovna i stručna saradnja će obuhvatati sve oblike ob-
razovanja odraslih i sve privredne grane, a u cilju ostva-

rivanja zajedničkih interesa 
bitnih za razvoj i unapređenje 
privrede u Bosni i Hercegovi-
ni.
Prekvalifikacijom je predviđe-
na edukacija trenutno neza-
poslenih koji su
 evidentirani  na birou za za-
pošljavanje, kao i za uposleni-
ke firmi koje iskažu potrebu 
za usavršavanjem postojećih 
kadrova.
Na ovaj način je Internacio-
nalni univerzitet u Sarajevu 
odlučio staviti sve svoje resur-
se i stručne edukacijske službe 
na raspolaganje bh. privredni-
cima, s ciljem rješavanja goru-
ćeg problema nezaposlenosti. 
“Zaista sam ponosan na činje-

nicu da kroz zajednički trud naše dvije institucije mogu 
pružiti neophodnu podršku u edukaciji osoba koje tra-
že za zaposlenje u Bosni i Hercegovini. Ovim putem bih 
se iskreno želio zahvaliti P/G komori FBiH na pozivu da 
učestvujem u ovom važnom projektu” – Istakao je rektor 
IUS-a, prof. dr Yücel Oğurlu.
“Potpisivanje današnjeg Sporazuma, čijom realizaci-
jom naše dvije institucije trebaju započeti sa procesom 
prekvalifikacija, vidimo kao otvaranje jednog novog, za 
privrdu Bosne I Hercegovine razvojnog projekta, čiji je 
konačni cilj podizanje tržišne konkurentnosti i prohod-
nosti bh. radne snage kako na domaćem tako i na drugim 
tržištima rada. Ovim aktivnostima P/G komora FBiH se 
stavlja na raspolaganje privredi nastojeći da, prateći tr-
žišnu problematiku, adekvatno odgovori aktuelnim tržiš-
nim izazovima”- Rekao je Mirsad Jašarspahić, potpred-
sjednik P/G komore FBiH.  

Emir Pašić dipl.ecc

Promotivne aktivnosti

Potpisan memorandum o poslovno tehničkoj 
saradnji  P/G Komore FBiH i  

Zadružnog saveza FBiH

Polazeći od zajednički izraženog interesa  i spre-
mnosti da  svojim aktivnostima u okviru zakonskih 

nadležnosti doprinesu stvaranju i poboljšanju poslov-
nog ambijenta, kao i unaprjeđenju međusobne sarad-
nje, predsjednik Privredne/Gospodarske komore Fe-
deracije BiH, dr.sc Marko Šantić dipl.ecc. i predsjednik 
Zadružnog saveza Federacije BiH, Husein Hasić, dipl.
ing.polj., su u Sarajevu dana 18.02.2015. godine za-
ključili  Memorandum  o poslovno tehničkoj suradnji. 

Privredna/Gospodarska komora F BiH u okviru zakon-
skih i statutarnih  nadležnosti, a u cilju realizacije ovog 
Memoranduma će:
 
-Informisati Savez o aktivnostima, prijedlozima i mje-
rama koje se preduzimaju na nivou Federacije Bosne i 
Hercegovine, a koje se direktno odražavaju na poslovanje 
zadruga;
-Dostavljati relevantne informacije o onim aktivnostima 
koje se na bilo koji način mogu nači u domenu djelovanja 
zemljoradničkih i ostalih zadruga;
cijeniti i uvažavati pojedina mišljenja, prijedloge, sugesti-
je i zaključke zadruga i Saveza;
-Podržavati Savez u lobiranju kod domaćih i  međunarod-
nih  vladinih i nevladinih organizacija u stvaranju povoljni-
jeg ambijenta za razvoj zadrugarstva;
-Kod međunarodnih organizacija ( vladinih i nevladinih ) 
sugerisati saradnju sa Savezom i  zadrugama članicama 
Saveza;
-Prisustvovati skupovima organizovanim od strane Save-
za na kojima se raspravlja o problematici zemljoradnič-
kih i ostalih zadruga Federacije BiH;
-Tražiti od Saveza određene podatke, vodeći računa o 
vremenu potrebnom za prikupljanje istih;
-Aktivno učestvovati na edukativnim skupovima koji se 
organizuju od strane Saveza za njihove članice;
-Razmotriti mogućnost automatskog članstva u Pri-
vrednoj/Gospodarskoj komori Federacije BiH za 
članice Saveza;
-Podržati Savez u realizaciji ovog Memoranduma u svim 
njegovim segmentima

Zadružni savez Federacije Bosne i Hercegovine u sarad-
nji sa Privrednom/Gospodarskom komorom Federacije 
Bosne i Hercegovine, a u skladu sa svojim zakonskim 
nadležnostima, u cilju realizacije ovog Memoranduma će 
obavljati sljedeće poslove:

-Izrada zajedničkih projekata kod međunarodnih i do-
maćih organizacija;
-Izrada prijedloga novčanih podrški za pojoprivredu i 
zadrugarstvo na Federalnom i Kantonalnom nivou;
-Prikupljati i sagledavati ponudu i tražnju članica a naro-
čito strukturu i dinamiku ponude poljoprivrednih pro-
izvoda, šumskih plodova, ljekobilja i aromatskog bilja, 
utvrđivanje potreba za kupovinom svih repromaterijala, 
poljoprivrednih i drugih mašina, priključaka, rezervnih 
dijelova i opreme za članice, prezentacija ponude i tra-
žnje na Web stranici Saveza, te na sajmovima i sličnim 
manifestacijama;
-Informisati nadležne u Privrednoj/Gospodarskoj komo-
ri Federacije BiH o rezultatima i teškoćama u poslova-
nju članica, kako bi se informacije koristile za definisanje 
mjera u oblasti tekuće, agrarne, ekonomske i razvojne 
politike, i predlagali novi propisi i mjere od interesa za 
članice;
-Predstavljati i zastupati interese članica u  organima Pri-
vredno/Gospodarske komore Federacije BiH;
-Učešće u zajedničkim delegacijama prilikom posjeta 
sličnim organizacijama u zemlji i inostranstvu;
-Zajedničko organizovanje i nastupanje na privrednim i 
sajamskim manifestacijama;
-Zajedničko učešće na izdavačko-informativnim aktiv-
nostima;
-Praćenje propisa i mjera na nivou Federacije BiH koji 
se odnose na  zadrugarstvo, poticanje njegovog razvoja, 
izvozno-uvoznu politiku i dr.;
-Organizovanje edukacija, u skladu sa ispoljenim interesom. 

Ovim Memorandumom o poslovnoj saradnji Zadružni 
savez FBiH i P/G komora FBiH najavljuju nove aktiv-
nosti u domenu afirmacije i jačanja zadrugarstva kao i u 
stvaranju i poboljšanju poslovnog ambijenta uopšte.

Emir Pašić dipl.ecc

Promotivne aktivnosti

Potpisan memorandum o poslovno tehničkoj 
saradnji  Privredne/Gospodarske  Komore FBiH, 

Federalnog zavoda za poljoprivredu Sarajevo i 
Federalnog agromediteranskog zavoda Mostar

Polazeći od zajednički izraženog interesa i spremnosti 
da svojim aktivnostima u okviru zakonskih nadlež-

nosti doprinesu stvaranju i poboljšanju poslovnog ambi-
jenta, kao i unapređenju međusobne saradnje, predsjed-
nik Privredne/Gospodarske komore Federacije BiH, dr.sc 
Marko Šantić dipl.ecc.  zajedno sa   predsjednikom Fe-
deralnog zavoda za poljoprivredu Sarajevo, gospodinom 
Omerom Kurtovićem, i v.d. direktorom Federalnog agro-
mediteranskog zavoda Mostar, gospodinom Markom 
Ivankovićem, zaključili su u Sarajevu dana 17.03.2015. 
godine Memorandum  o poslovno tehničkoj suradnji.

Privredna/Gospodarska komora F BiH u okviru zakon-
skih i statutarnih  nadležnosti u cilju realizacije ovog 
Memoranduma će:

-informirati Zavode o aktivnostima, prijedlozima i mje-
rama, koje se poduzimaju na nivou Federacije Bosne i 
Hercegovine, a koje se odražavaju na poslovanje poljo-
privredno - prehrambenog sektora u Federaciji BiH;
dostavljati relevantne informacije o onim aktivnostima 
koje se na bilo koji način mogu naći u domenu djelovanja 
poljoprivredno - prehrambenog sektora u Federaciji BiH;
cijeniti i uvažavati pojedina mišljenja, prijedloge, sugesti-
je i zaključke Zavoda;
-podržavati Zavode u lobiranju kod domaćih i  međuna-
rodnih  vladinih i nevladinih organizacija u stvaranju po-
voljnijeg ambijenta za razvoj poljoprivredno - prehram-
benog sektora u Federaciji BiH;
-kod međunarodnih organizacija (vladinih i nevladinih 
) sugerirati suradnju sa Zavodima i  ukupnim poljopri-
vredno - prehrambenim sektorom u Federaciji BiH;
-prisustvovati skupovima organiziranim od strane Zavo-
da na kojima se raspravlja o problematici poljoprivredno 
- prehrambenog sektora u Federaciji BiH  i BiH;
-tražiti od Zavoda određene podatke, znanstveno-struč-
ne projekte, analize, procjene kretanja sektora, prijedloge 
rješenje, vodeći računa o vremenu potrebnom za izradu 
istih;
-aktivno sudjelovati na edukativnim skupovima koji se 
organiziraju od strane Zavoda za poljoprivredne proi-
zvođače, obiteljska poljoprivredna gospodarstva, poljo-
privredne zadruge i druge poslovne subjekte u poljopri-
vredno – prehrambenom sektoru FBiH;
-podržati Zavode u realizaciji ovog Memoranduma u 
svim njegovim segmentima

Federalni zavodi  u saradnji sa Privrednom/Gospodar-
skom komorom Federacije Bosne i Hercegovine, a u 
skladu sa svojim zakonskim nadležnostima u cilju reali-
zacije ovog Memoranduma će obavljati sljedeće poslove:

-izrada zajedničkih projekata kod međunarodnih i do-
maćih organizacija;
-izrada prijedloga novčanih podrški za poljoprivredno - 
prehrambeni sektor u Federaciji BiH na federalnoj i žu-
panijskoj/kantonalnoj razini;
-izrada prijedloga, programa i mjera ruralnog razvitka 
u Federaciji BiH na federalnoj i županijskoj/kantonalnoj 
razini;
-prikupljati i sagledavati ponudu i potražnju, a naročito 
strukturu i dinamiku ponude poljoprivrednih proizvo-
da, šumskih plodova, ljekovitog, aromatičnog, začinskog 
i medonosnog bilja, utvrđivati potrebe za kupovinom 
svih repromaterijala, poljoprivrednih i drugih strojeva, 
priključaka, rezervnih dijelova i opreme, prezentirati po-
nudu i potražnju na web stranici Zavoda, na sajmovima i 
sličnim manifestacijama;
- informirati nadležne strukture Privredne/Gospodarske 
komora Federacije BiH o rezultatima i teškoćama u po-
slovanju poljoprivredno-prehrambenog sektora u FBiH, 
kako bi se informacije koristile za definiranje mjera u 
području tekuće, agrarne, ekonomske i razvojne politike, 
i predlagati propise i mjere od interesa za gospodarske 

subjekte u sektoru;
-učestvovati u zajedničkim delegacijama prilikom posje-
ta sličnim organizacijama u zemlji inozemstvu;
zajedničko organiziranje i nastupanje na privrednim i sa-
jamskim manifestacijama;
-zajedničko organiziranje promotivnih ocjenjivačkih 
manifestacije (npr; ocjena mladih vina u prvom kvarta-
lu tekuće godine i ocjena vina pripremljenih za tržište u 
zadnjem kvartalu tekuće godine, senzorna ocjena vina na 
Sajmu gospodarstva u Mostaru, senzorna ocjena masli-
novih ulja, senzorna ocjena plodova smokve i šipka, sen-
zorna i fizikalno-kemijska analiza meda u FBIH);
-Organiziranje izvoznih marketinških akcija za poljopri-
vredno-prehrambeni sektor u zemlji i inozemstvu
-Zajednička suradnja na projektima IPA (EU)
-Znanstveno-istraživački projekti u sektoru poljoprivre-
de, prehrane i ruralnog razvoja
-Istraživanje konkurentnosti ruralnih područja pojedi-
nih županija ili cijele Federacije BiH;
-Istraživanje tržišta poljoprivredno-prehrambenih proi-
zvoda u FBiH;
-Istraživanje indeksa samodostatnosti u poljoprivredi i 
prehrani;
-Istraživanje razine carinske zaštite poljoprivredno –pre-

hrambenih proizvoda;
-Istraživanje konkurentnosti poljoprivredno-prehram-
benih proizvoda;
zajedničko učešće na izdavačko-informativnim aktivno-
stima;
-praćenje propisa i mjera na razini Federacije BiH koje 
se odnose na poljoprivredno - prehrambeni sektor u Fe-
deraciji BiH, poticanje njegovog razvoja, izvozno-uvozne 
politike i dr.;
-organiziranje edukacija poljoprivrednika za poljopri-
vredna zanimanja u skladu s pravnom stečevinom EU 
(acquis communautaire) i sa izraženim interesom. Pro-
grame edukacije poljoprivrednika za poljoprivredna 
zanimanja odobravaju nadležna županijska/kantonalna 
ministarstva prosvjete, obrazovanja, kulture i sporta po-
radi upisa zanimanja u radnu knjižicu.

Ovim Memorandumom o poslovno tehničkoj saradnji 
dva Federalna zavoda i P/G komora FBiH najavljuju nove 
aktivnosti na kreiranju sistemskih rješenja za oživljava-
nje i jačanje domaće poljoprivredne proizvodnje zasnov-
ne na savremenim naučnim metodama .

 
Emir Pašić dipl.ecc

Potpisan memorandum o poslovno tehničkoj 
saradnji  Privredne/Gospodarske  Komore  FBiH 

i Notarske Komore Federacije BiH

Predsjednik Privredne/Gospodarske komore Fede-
racije BiH,  dr.sc Marko Šantić dipl.ecc, je sa  pred-

sjednicom Notarske komore Federacije BiH, gospođom 
Merdžanom Škaljić,  dana  17.03.2015.godine,  u proso-
rijama Komore  potpisao Memorandum o poslovno teh-
ničkoj saradnji.
Memorandumom su zajednički izraženi interesi i spre-
mnost da svojim aktivnostima u okviru zakonskih nad-
ležnosti dvije Komore unapređenju međusobnu saradnju 
i time doprinesu stvaranju i poboljšanju poslovnog am-
bijenta uopšte.
  
Privredna/gospodarska komora Federacije BiH u cilju 
realizacije ovog Memoranduma će:

-Informisati Notarsku komoru o aktivnostima, prijedlo-
zima i mjerama koje se preduzimaju na nivou Federacije 
Bosne i Hercegovine, a koje se odražavaju na domen po-
slovanja Notarske komore;
-Dostavljati relevantne informacije o onim aktivnostima 
koje se na bilo koji način mogu nači u domenu djelovanja 
Notarske komore;
-Cijeniti i uvažavati pojedina mišljenja, prijedloge, suge-
stije i zaključke Notarske komore;
-Podržavati Notarsku komoru u lobiranju kod domaćih i  
međunarodnih  vladinih i nevladinih organizacija u stva-
ranju povoljnijeg ambijenta za razvoj privrede uopšte;
-Kod međunarodnih organizacija ( vladinih i nevladinih ) 
te domaćih privrednih subjekata  sugerisati saradnju sa No-

tarskom komorom;
-Prisustvovati skupovima organizovanim od strane No-
tarske komore na kojima se raspravlja o problematici iz 
njenog domena;
-Tražiti od Notarske komore određene podatke, vodeći 
računa o vremenu potrebnom za prikupljanje istih;
-Aktivno učestvovati na edukativnim skupovima koji se or-
ganizuju od strane Notarske komore za privredna društva;
-Podržavati Notarsku komoru u realizaciji ovog 
Memoranduma u svim njegovim segmentima. 

Notarska komora Federacije Bosne i Hercegovine  će u 
saradnji sa Privrednom/Gospodarskom komorom Fede-
racije Bosne i Hercegovine, a u skladu sa svojim zakon-

skim nadležnostima, obavljati sljedeće poslove :

-Izrada zajedničkih projekata kod međunarodnih i do-
maćih organizacija
-Informisati nadležne Privredne/Gospodarske komora 
Federacije BiH o rezultatima i teškoćama u poslovanju 
članica, kako bi se informacije koristile za definisanje 
mjera u oblasti tekuće,  ekonomske i razvojne politike, i 
predlagati propise i mjere od interesa za članice;
-Učešće u zajedničkim delegacijama prilikom posjeta 
sličnim organizacijama u zemlji inostranstvu;
-Zajedničko organizovanje i nastupanje na tematskim 
okruglim stolovima za privrednike;
-Zajedničko učešće na izdavačko-informativnim aktiv-
nostima;
-Pratiti propise i mjere na nivou Federacije BiH koje se 
odnose na  kreirane privrednog ambijenta, poticanje nje-
govog razvoja , izvozno-uvoznu politiku i dr.;
-Organizovanje edukacija, u skladu sa ispoljenim interesom. 
-Pružati potporu P/G komori kod nadležnih insti-
tucija u cilju iznalaženja sistemskih rješenja za izra-
du  privrednog Registra FBiH  pri P/G komori FBiH;   
 
U duhu potisanog Memoranduma o poslovno tehnič-
koj saradnji P/G komora i Notarska komora Federacije 
Bosne i Hercegovine planiraju zajedničke aktivnosti na 
praćenju propisa i mjera na nivou Federacije, s ciljem 
iznalaženja sistemskih rješenja za rasterećenje privrede 
u cijelosti.

Emir Pašić dipl.ecc

P/G Komora FBiH potpisivanjem memoranduma o  
razumijevanju  ozvaničila  učešće u projektu  

„Preduzetničko učenje u obrazovnim sistemima u BiH, faza II“

Iskazujući privrženost evropskim integracijama Bo-
sne i Hercegovine i njenom uključivanju u primjenu 

ključnih evropskih dokumenata iz oblasti obrazovanja 
i preduzetništva, i to; Akta o malom biznisu (Smal Bu-
siness Act – SBA) (2008.), Preporuke Evropskog par-
lamenta i Vijeća o ključnim kompetencijama za cjelo-
životno učenje (2006.), Programa obrazovanja i obuke 
ET 2020 (2009.) i Startegije Europa 2020 (2010.);, a 
uvažavajući odluke Upravnog odbora projekta „Pre-
duzetničko učenje u obrazovnim sistemima u BiH, 
faza II“, te preporuke Radne grupe 3 za analizu potre-

ba za obukama u malim i srednjim preduzećima, dana 
18.03.2015.godine u prostorijama P/G komore Fede-
racije BIH potpredsjednik Komore, gospodin Mirsad 
Jašarspahić dipl.ing.maš., i gospodin Boris Ćurković, 
u ime Projekta „Preduzetničko učenje u obrazovnim 
sistemima u BiH, faza II“ zaključili su Memorandum 
o razumijevanju.
Predmet ovog Memoranduma je uspostava saradnje i 
preuzimanje rezultata u okviru aktivnosti na projek-
tu „Preduzetničko učenje u obrazovnim sistemima u 
BiH, faza II“ (u daljem tekstu Projekt), a koji se odnose 

na razvoj sistema analize potreba za obukama u malim 
i srednjim preduzećima u Federaciji BIH.

Ovim Memorandumom Komora se obavezala da će:

-Nastaviti saradnju u Projektu kroz učešće u Radnim 
grupama 1 za izradu programa za integraciju poduzet-
ničke ključne kompetencije za školsko učenje i 3 u ana-
lizi potreba za obukama,
-Objaviti na svojoj web-stranici završni Izvještaj ana-
lize potreba za obukama malih i srednjih preduzeća 
(2014/2015),
-Pokrenuti samostalno, uz podršku Projektu definisa-
nu prethodnim članom, novi ciklus analize potreba za 
obukama (2015/2016), te objaviti na svojoj web stranici 
završni izvještaj,
-U saradnji sa relevantnim ministarstvima, udruže-
njima poslodavaca i ostalim ključnim institucijama za 
razvoj i podršku poduzetništvu, nastaviti istraživati 
potrebe malih i srednjih preduzeća u Federaciji po me-
todologiji uspostavljenoj kroz Projekat.
-Uz podršku Projektu definisanu prethodnim članom, 
uspostaviti bazu konsultanata koji pružaju usluge obu-
ke malim i srednjim preduzećima u Federaciji BIH,
-Iznalaziti sredstva i organizovati treninge za mala i 
srednja preduzeća u Federaciji, prema analizi potrebe 
za obukama, pri čemu vodeći posebno računa o speci-
fičnim treninzima za početnike u biznisu (start-up), za 
rast i razvoj malih i srednjih preduzeća, za internacio-
nalizaciju malih i srednjih preduzeća, e-treninge, te tre-
ninge za žene preduzetnice.

Kroz projekat će se Privrednoj/Gospodarskoj komori 

Federacije pružati sljedeći vidovi podrške:

-Usavršavanje ljudskih potencijala Komore kroz rad u 
radnim grupama, te posebne obuke o elektronskom an-
ketiranju i o obradi kvantitativnih podataka, kako bi se 
uspostavio sistem analize potreba za obukama malih i 
srednjih preduzeća u Federaciji BIH,
-Izrada priručnika (uputa) o analizi potreba za obukama 
malih i srednjih preduzeća,
-Podrška u pokretanju novog ciklusa analize potrebe za 
obukama malih i srednjih preduzeća u Federaciji, kroz sa-
vjetovanje o izboru novih sektora, stvaranje baze podataka 
za slanje anketa, redizajn anketnog upitnika, “in house” 
trenige o elektronskom slanju anketa, prikupljanju poda-
taka, te obuka o kvantitaivnoj obradi podataka i sistema 
prikupljanja kvalitativnih podataka kroz fokusne grupe,
-Podrška u dizajniranju elektronske baze podataka kon-
sultanata koji pružaju obuku za mala i srednja preduzeća 
u Federaciji,
-Podrška u analizi pristiglih prijava konsultanata za upis u 
bazu, te upisu konsultanata u bazu podataka konsultanata 
koji pružaju obuku za mala i srednja preduzeća u Federaciji.
 
Cilj Projekta će biti postignut ukoliko se njime podigne 
kvaliteta poduzetničkog učenja i time pruži podrška mla-
dima za veće mogućnosti kod zapošljavanja, a malim i 
srednjim poduzećima da prilika da kroz neformalno po-
duzetničko učenje unaprjede znanja i vještine koje će im 
omogućiti brži rast i razvoj, potičući pri tom saradnju ob-
razovanja i tržišta rada, privrede i ekonomskog razvoja na 
svim nivoima, te prepoznаvajući znаčаj uvođenjа podu-
zetničkog učenja u sve nivoe obrаzovnog sistemа u Bosni 
i Hercegovini.

Emir Pašić dipl.ecc

Međunarodno priznanje za BH halal

Agencija za certificiranje halal kvalitete će u 2015. 
godinu ući kao član Instituta za standardizaciju i 

mjeriteljstvo (SMIIC) Organizacije islamske kooperacije. 
Tako je odlučeno na 7. zasjedanju Generalne skupšitne 
SMIIC-a, održanom u novembru 2014 godine u Istanbu-
lu. Institut za standardizaciju i mjeriteljstvo (SMIIC) Or-
ganizacije islamske kooperacije (OIC) je institucija koja 
se bavi usklađivanjem i donošenjem novih standarda, te 
otklanjanjem barijera u trgovini između zemalja OIC. 
Pored toga SMIIC se bavi izradom šema certificiranja i 
akreditiranja u svrhu efikasnije trgovinske razmjene iz-
među država članica.
Gospodin Hulusi ŞENTÜRK, predsjedavajući generalne 
skupštine SMIIC-a, zaželio je dobrodošlicu novim člano-
vima BiH i Maleziji. On je istakao važnost Bosne i Herce-
govine u članstvu SMIIC, kao jedine zemlje sa područja 
Europe koja može biti spona za integraciju i harmoniza-
ciju propisa iz oblasti halala na tom području.
Na međunarodnom nivou Agencija za certificiranje halal 
kvalitete učestvuje u svim važnijim događajima u obla-

sti halala u svijetu i to kao predstavnik Bosne i Herce-
govine po ovlaštenju Instituta za standardizaciju. Važno 
je napomenuti da pored učešća u aktivnostima SMIIC-a, 
Agencija je član tehničkog komiteta Europskog instituta 
za standardizaciju - CEN/TC 425 – Halal hrana, koji radi 
na  izradi evropskog standarda za halal hranu. 
“Prva smo europska zemlja koja ima izrađen Halal stan-
dard i uređen sistem halal certificiranja proizvoda i 
usluga. Prenoseći svoje iskustvo, Agencija je doprinijela 
izradi standarda za halal certificiranje i akreditiranje. 
Bosanskohercegovački Halal standard je korišten kao re-
ferentni dokument prilikom izrade Halal standarda OIC 
zemalja, a sa velikom pažnjom su ga prihvatile i naše ko-
lege iz Europe. Prijem BiH u članstvo OIC SMIIC je pri-
mjer uspješne dugogodišnje saradnje između Agencije za 
certificiranje halal kvalitete i Instituta za standardizaciju 
BiH, te se ovom prilikom zahvaljujemo rukovodstvu In-
stituta” rekao je gospodin Amir Sakić, direktor Agencije 
za certificiranje halal kvalitete. 

Emir Pašić dipl.ecc

Održana 2. radionica povodom izrade Prijedlo-
ga akcionog plana za implementaciju Strateških 

pravaca razvoja karijerne orijentacije u FBiH

Federalno ministarstvo obrazova-
nja i nauke i Njemačko društvo 

za međunarodnu saradnju – GIZ su 
3. i 4. marta u Sarajevu organizovali 
2. radionicu povodom izrade Prijed-
loga akcionog plana za implementa-
ciju Strateških pravaca razvoja kari-
jerne orijentacije u Federaciji BiH za 
period 2015-2020. godina. Učesnici 
Radionice su bili članovi Radne gru-
pe za izradu Strateških pravaca ra-
zvoja karijerne orijentacije u Federa-
ciji BiH za period 2015-2020. godina. 
Dokument „Strateški pravci razvo-
ja karijerne orijentacije u Federaciji 
BiH za period 2015-2020. godina“ je 
i zrađen u 2014. godini, a Vlada Fe-
deracije BiH je isti usvojila na 143. 
sjednici, održanoj 10.12.2014. godi-
ne. Dokument je dostupan na sljede-
ćem linku: http://fmon.gov.ba/index.
php?option=com_content&view=ar-
ticle&id=1139:strateki-pravci-ra-
zvoja-karijerne-orijentacije-u-fede-
raciji-bih-za-period-2015-2020-go-
dina&catid=39:sektor-za-predškol-

sko-osnovno-i-srednje-obrazo-
van&Itemid=150 
Cilj izrade Strateških pravaca razvoja 
karijerne orijentacije u FBiH bio je 
utvrđivanje smjernica za djelovanje 
na unapređenju i razvijanju djelatno-
sti karijerne orijentacije u intersek-
torski povezan i djelotvoran sistem, a 
krajnji ishod ovog procesa treba biti 
osiguranje adekvatne podrške sva-
kom pojedincu da bude uspješan u 
donošenju odluka koje se tiču izbora 
zanimanja i upravljanja razvoja vla-
stite karijere.
Budući da navedeni dokument pred-
stavlja okvir za dalji rad na razvo-
ju djelatnosti karijerne orijentacije, 
Radna grupa je krajem prošle godine 
započela izradu Prijedloga akcionog 
plana za implementaciju Strateških 
pravaca razvoja karijerne orijentaci-
je u FBiH, s ciljem planiranja mjera, 
aktivnosti i načina realizacije istih. 
Prijedlog akcionog plana za imple-
mentaciju Strateških pravaca ra-
zvoja karijerne orijentacije u FBiH 

će služiti za pokretanje konkretnih 
aktivnosti, koje će biti usmjerene na 
podizanje svijesti javnosti o značaju 
karijerne orijentacije, dizajniranje 
odgovarajućeg modela karijerne ori-
jentacije, obuku kadrova iz sektora 
obrazovanja, rada i zapošljavanja, 
socijalne zaštite i dr., o savremenom 
poimanju i načinima pružanja uslu-
ga karijerne orijentacije, pa sve do 
promišljanja načina za udruživanje 
napora relevantnih aktera na unap-
ređenju ove djelatnosti. 
Prva radionica je održana od 8-9.
decembra 2014. godine na Jahorini, 
a druga od 3-4. marta 2015. godine 
u Sarajevu. Planirano je da Prijedlog 
akcionog plana razvoja karijerne ori-
jentacije bude finalniziran u tekućoj 
godini nakon čega će biti upriličena 
javna prezentacija „Strateških pra-
vaca razvoja karijerne orijentacije u 
Federaciji BiH za period 2015-2020. 
godina“ i Prijedloga akcionog plana 
za njegovu implementaciju.

FMON, 16.03.2015.

Za unapređenje metalskog sektora potrebne  
investicije

SARAJEVO - Za unapređenje metal-
skog sektora i njegovu punu konku-
rentnost potrebne su investicije, bilo 
da se radi o direktnim investicijama, 
dugoročnim investicionim krediti-
ma ili drugim odgovarajućim izvo-
rima finansiranja, izjavio je Kasim 
Kotorić, predsjednik Udruženja me-
talske i elektroindustrije u Privred-
noj komori FBiH.
Ocijenio je da trenutno stanje u 
metalskom i elektrosektoru u Fe-
deraciji BiH nije na zadovoljavaju-
ćem nivou, dodajući da veliki broj 
privrednih subjekata ima blokirane 
račune, veliki broj ih je u stečajnom 
postupku, a mnogi su u jako teškoj 
situaciji i neizvjesno je šta će se sa 
njima dešavati.
Takođe, postoje i veoma uspješni 

privredni subjekati, čiji su vlasni-
ci, menadžeri i uposlenici svojim 
zalaganjem uspjeli osigurati opsta-
nak na tržištu i svojim inovacijama 
i kvalitetnim rješenjima omogućili 
razvoj na temelju čega su prepoznati 
kao ozbiljan partner domaćim i ino-
stranim kompanijama.
Kotorić je naveo da je jedan od pro-
blema ovog sektora nepovoljan po-
slovni ambijent. Izdvojio je visoke 
stope poreza i doprinosa na plate 
radnika, koje se kreću oko 72 posto 
a kada se dodaju parafiskalni nameti 
u nekim kantonima i opštinama idu 
i do 90 posto, kao i nestabilnu poli-
tičku situaciju i nedostatak stranih i 
domaćih investicija.
Situaciju, kako je dodao, usložnjava 
nepovoljno radno zakonodavstvo, 

nedovoljan kreditni potencijal Ra-
zvojne banke i previsoke kamate na 
kredite kod komercijalnih banaka.
Iz Udruženja metalske i elektroi-
ndustrije Privredne komore FBiH 
podsjećaju da je Federalno mini-
starstvo energije, rudarstva i indu-
strije, usvojilo program rada tog 
ministarstva za period 2015-2017. 
godina, a jednim od strateških ci-
ljeva koji se odnosi na unapređenje 
ambijenta za proizvodnju i pove-
ćanje stepena izvozne orijentacije 
industrijske proizvodnje predviđa 
izradu “Strategije razvoja metalskog 
i elektrosektora Federacije BiH za 
period 2015-2025 godina”. Taj stra-
teški dokument trebao bi biti izra-
đen do kraja oktobra, nakon čega 
će biti razmatran na Vladi FBiH i u 
federalnom parlamentu.
Predviđeno je da nosilac izrade stra-
tegije bude Privredna komora FBiH 
u saradnji s federalnim ministar-
stvom energije, rudarstva i industri-
je, a u izradi će učestvovati i privred-
na društva, udruženje poslodavaca, 
sindikati, institucije lokalne zajed-
nice, kantona i Federacije Bosne i 
Hercegovine.
Kotorić je kazao da je svrha izrade 
strategije da se analizom ove indu-
strijske grane i njenih poddjelatno-
sti utvrde perspektive rasta i razvo-
ja te jačanje konkurentnosti, zatim 
strateški ciljevi i smjernice djelova-
nja.
“Imajući u vidu činjenicu da metal-
ski i elektrosektor Federacije BiH 
upošljava veliki broj radnika i da 
bilježi konstantan rast, daljnjim ra-
zvojem ovog sektora će doći do no-
vog zapošljavanja, povećanja izvoza, 
povećanja GDP-a, a što će u konač-
nici rezultirati i razvojem Federacije 
BiH i BiH”, kazao je Kotorić.

FENA - 16.02.2015 09:44

Zaštita zdravlja i sigurnost na radu

S ciljem bolje zaštite više od 217 miliona radnika u 
EU od nezgoda na radu i profesionalnih oboljenja, 

Evropska komisija je 2014. godine predstavila novi stra-
teški okvir o zaštiti zdravlja i sigurnosti na radu za period 
2014.–2020., u kome su navedeni najveći izazovi i strateš-
ki ciljevi u oblasti zaštite zdravlja i sigurnosti na radu, te 
predstavljene glavne mjere i instrumenti za njihovo os-
tvarenje. Novim strateškim okvirom namjerava se osigu-
rati zadržavanje vodeće uloge EU u promoviranju viso-
kih standarda uvjeta rada na području Evrope i u drugim 
dijelovima svijeta u skladu sa ‘Strategijom Europa 2020’.
	 Evropski komesar za zapošljavanje i socijalna pi-

tanja László Andor tim povodom je izjavio da se pono-
vo potvrđuje posvećenost Komisije stalnom poboljšanju 
radnih uvjeta u EU. Ljudi imaju pravo na rad bez rizika 
za zdravlje ili sigurnost na radnom mjestu. Ipak, više od 
tri miliona radnika svake godine pretrpi ozbiljnu nezgo-
du na radu u EU, od kojih 4000 završi sa smrtnim isho-
dom. Nijedan sektor ili profesija nisu imuni na nezgode 
na radu i profesionalna oboljenja, bez obzira je li riječ o 
uredskom poslu, vožnji kamiona, radu u rudniku ili na 
gradilištu. Novim strateškim okvirom EU nastoji pobolj-
šati kvalitet poslova i zadovoljstvo poslom, uz istovreme-

no povećanje konkurentnosti i produktivnosti evropskih 
kompanija, naročito malih, te smanjenje troškova siste-
ma socijalne sigurnosti.
	 U strateškom okviru prepoznata su tri najveća 
izazova u području zaštite zdravlja i sigurnosti na radu:
  -Poboljšanje provođenja postojećih propisa o zaštiti 
zdravlja i sigurnosti na radu, posebno jačanjem kapaci-
teta mikro i malih firmi, kako bi se uspostavile uspješne i 
efikasne mjere sprečavanja rizika; 
   -Unapređenje prevencije profesionalnih oboljenja suz-
bijanjem novih rizika i rizika u nastajanju bez zanemari-
vanja postojećih rizika;

   -Uzimanje u obzir starenja radne snage u EU. 
	 Za savladavanje tih izazova predlaže se širok ras-
pon mjera podijeljenih prema sedam glavnih strateških 
ciljeva: 
1. Dalja konsolidacija nacionalnih strategija u području 
zaštite zdravlja i sigurnosti na radu, npr. koordinacijom 
politika i uzajamnim učenjem;
2. Pružanje praktične podrške malim i mikro firmama u 
ispunjavanju propisa o zaštiti zdravlja i sigurnosti. One 
bi imale koristi od tehničke podrške i praktičnih alata, 
kao što je internetski interaktivni alat za procjenu rizika 



EVROPSKA UNIJA

29   Glasnik Privredne/Gospodarske komore Federacije BiH

(OiRA), internetska platforma za alate procjene sektor-
skih rizika; 
3. Poboljšanje provedbe u državama članicama, npr. eva-
luacijom rezultata nacionalnih inspektorata rada; 
4. Pojednostavljenje postojećeg zakonodavstva tamo gdje 
je prikladno radi uklanjanja nepotrebnih administrativ-
nih opterećenja uz očuvanje visokog nivoa zaštite zdrav-
lja i sigurnosti radnika;
5. Rješavanje pitanja povezanih sa starenjem evropske 
radne snage i unapređenje prevencije profesionalnih obo-
ljenja radi suzbijanja postojećih i novih rizika koji prijete 
od nanomaterijala, zelene tehnologije i biotehnologija; 
6. Unapređenje prikupljanja statističkih podataka radi 
osiguravanja kvalitetnijih dokaza i razvijanje alata za 
praćenje; 
7. Jačanje koordinacije s međunarodnim organizacija-
ma /kao što su Međunarodna organizacija rada (MOR), 
Svjetska zdravstvena organizacija (SZO) i Organizacije 
za privrednu suradnju i razvoj (OECD)/ i partnerima, s 
ciljem smanjenja učestalosti nezgoda na radu i profesi-
onalnih oboljenja te poboljšanja radnih uvjeta u cijelom 
svijetu. 

U strateškom okviru navode se instrumenti za provedbu 
tih mjera: socijalni dijalog, jačanje svijesti, provođenje za-
konodavstva EU, sinergija s drugim područjima politika 
(npr. javno zdravstvo, obrazovanje), uz dostupnost sred-
stava iz fondova EU, kao što su Evropski socijalni fond 
(ESF) i Program za zapošljavanje i socijalne inovacije 
(EaSI), za podršku provedbi propisa o zaštiti zdravlja i si-
gurnosti. Provedba okvira razmotrit će se 2016. godine, pri 
čemu će se u obzir uzeti rezultati tekuće sveobuhvatne eva-

luacije zakonodavstva EU o zaštiti zdravlja i sigurnosti na 
radnom mjestu koji će biti dostupni do kraja 2015. godine.
	 Ulaganje u razvoj prevencije rizika i promovira-
nje boljih radnih uvjeta donosi privredne i socijalne kori-
sti, posebno u kontekstu aktuelne privredne krize, a to su 
manji broj nezgoda na radu, dobrobit radnika i njihovo 
zadovoljstvo poslom. Postojanjem sličnih propisa širom 
EU također se osiguravaju ravnopravni uvjeti za sve po-
slovne subjekte koji djeluju na jedinstvenom tržištu i po-
maže sprečavanju socijalnog dampinga. 
	 Novi strateški okvir nastavlja se na strategiju EU 
za zaštitu zdravlja i sigurnost na radnom mjestu za peri-
od 2007–2012. Strategijom je osiguran zajednički okvir 
za usklađivanje i zajednički smjer. Države članice sada 
imaju nacionalne strategije za zaštitu zdravlja i sigurnost 
na radu prilagođene nacionalnom kontekstu i ključnim 
prioritetnim područjima. Rezultatima evaluacije stra-
tegije za zaštitu zdravlja i sigurnost na radu za period 
2007–2012, potvrđena je vrijednost strateškog okvira EU 
za političko djelovanje u oblasti zaštite zdravlja i sigurno-
sti na radu te je naglašena potreba za ponovnim razma-
tranjem ciljeva, prioriteta i metoda rada za prilagođava-
nje političkog okvira EU promjenjivim načinima rada te 
novim rizicima i rizicima u nastajanju.
	 Pri izradi okvira, u obzir su uzeti stavovi insti-
tucija EU i predstavnika udruženja poslodavaca i upo-
slenika, rezultati javnog savjetovanja iz 2013. godine u 
svrhu prikupljanja mišljenja o postojećim i budućim iza-
zovima u području zaštite zdravlja i sigurnosti na radu 
(IP/13/491), te mišljenja izražena tokom Konferencije o 
uvjetima rada iz aprila 2014. godine. 

Pripremila: Lejla Sadiković

Tuzlanski sajam ENERGA

U proteklim godinama sajam i konferen-
cija ENERGA potvrdili su se kao uspješni i 
atraktivni poslovni događaji, te su se svrsta-
li među najznačajnije manifestacije u obla-
sti energetike u BiH i regiji. 
Sajam ENERGA je mjesto susreta uglednih 
domaćih i međunarodnih kompanija i in-
stitucija koje svoja raznovrsna istraživačka 
i proizvodna ostvarenja, trendove i dosti-
gnuća moderne energetike te različite obli-
ke poslovne suradnje, prezentiraju stručnoj 
i relevantnoj javnosti. 

Organizacija Sajma omogućava izlagačima 
da u okviru poslovnih susreta B2B ostvare 
direktan kontakt i upoznavanje s potenci-
jalnim poslovnim partnerima.
Interes i struktura poslovne i stručne jav-
nosti za sudjelovanjem potvrđuju stečeni 
ugled i poziciju programa ENERGA.
Sajam se bavi tradicionalnom energetikom 
i obnovljivim izvorima energije, uključuju-
ći solarnu energiju, vjetroelektrane, bioma-
su i energetsku efikasnost. 

U Tuzli će se od 9. do 12. juna ove godine održati Međunarodni 
sajam energetike pod nazivom ENERGA.

Više informacija na web stranici:  
www.tuzlanskisajam.ba. 




